
Transcription du poeme

TexteA tout propos ou je puisse venir
J’ay a mon cueur ung secret souvenir
Qui de plaisir me faict bien retirer

Et ne scauroit ma douleur empirer
Pour aultre mal qui me peult advenir.
S’en moy je vueil ma plainte retenir
Mille regretz voicy tost revenir

Qui lors me font sans cesse souspirer.
A tous propos

Et pour me faire en tel meschief tenir
Ma vie aussi en langueur maintenir
Vostre regard vient mes yeulx attirer
Qui sont allez aux vostres se mirer
Dont il me fault tant de maulx soustenir ?
A tous propos.

